
Os nenos da guerra de Bueu (Iletu BOMHbI Byay)

Arturo Sanchez Cidrds

Na memoria de Emiliana e Carmen
Rosales Villanueva e da familia
Rey-Pereira

| — José e Antonio Rey Pereira

O destino, e a busca dunha vida
mellor, fixo que nos anos trinta do
século pasado bastantes familias da
Ria de Pontevedra vencelladas sobre
todo ao mar, estivesen asentadas en
portos do Cantébrico.

De todas estas familias acouta-
remos a mirada no concello de Bueuy,
que nos servird de mostra do aconte-
cido nesas datas tan aciagas da historia
con algdns dos seus fillos.

A partir do mes de marzo de
1964 emitiuse na Television Espafiola
o programa: “Reina por un dia" cos
presentadores José Luis Barcelona
e Mario Cabré. A suta finalidade era
facer posibles os sofios das mulleres
elixidas, que previamente mandaran
un escrito a TVE explicando os seus
desexos: viaxar, regalos, atoparse
con algin familiar, etc. Serfa a raiz do
éxito deste programa cando Josefa
Pereira Ogando por influencia da,
naquel momento, parteira de Bueu,
M?* Eugenia Bolibar, decide enviarlle'
ao programa a historia dos seus fillos
aos que 28 anos atrds evacuaran
para Rusia. O seu sofio era volver a
velos. Grazas a iso, e ainda que non
foi elixida 'raffia’, chegaronos algunhas
notas polas que cofiecemos un pouco
mais da historia desta familia.

| QOito de setembro de 965, M? Eugenia Bolibar Se-
queiros, no seu papel de Presidenta local do Seccién
Feminina de FET de las JONS, xogou un papel moi
importante tutelando, avalando e ata dirixindose di-
rectamente ds institucions (Cruz Vermella, Embaixa-
das, Ministerios, etc) para atopar, pér en contacto e
facilitar .. a algunha das persoas e das cousas que
aqui imos tratar.

O sédbado, 27 de xaneiro de 1923,
Josefa Pereira Ogando?, contrae matri-
monio con Manuel Rey Curra®, mari-
fieiro de profesién e pai do seu fillo
Manuel que nesas datas tifia 2 anos.

Para manter a familia, Manuel vai de
cando en vez nunha lancha do xeito*
pois son anos dificiles en xeral no pais,
pero especialmente duros no mundo
da pesca. As dificultades medran ao
mesmo ritmo que aumenta a familia.
En 1933 xa eran catro criaturas:
Manuel, Laura, José e Antonio polo
que, ante expectativas mdis promete-
doras en canto & calidade do traballo
e melloras econdémicas, deciden’
mudarse a vivir a Xixon.

Nos primeiros tempos de estancia
no porto asturiano, Manuel atopou
traballo nun barco do Gran Sol e
parecfa que todo cambiaba a mellor.
Mais, como di o refran ‘Na casa do
pobre, pouco dura a alegrid’, nesa cidade
sorpréndeos o inicio da Guerra Civil

2 Filla de José Pereira e Manuela Ogando Franco.

3 Fillo de José Rey Riobé e Ramona Curra Villar. Era o
maior de | | irmdns.

4 Lancha utilizada tradicionalmente para este tipo de
arte de pesca. Simplificando diriamos que o xeito €
unha ‘arte de enmalle de deriva’ que consiste nunha
longa rede rectangular que se estende e se deixa du-
rante horas para que o peixe, como a sardifia, que se
despraza malle nela.

5 Axudaron tamén as desavinzas entre Josefa e os seus
pais.

Escola de Xixdn antes da evacuacién 1937. No centro o mestre Pablo Migja

co nacemento dunha nova filla, Josefa®,
“en medio de mil perigos e traxedias”’.

Josefa Pereira Ogando

O xoves 23 de setembro de 1937 os
irmans José® e Antonio, de 8 e 6 anos,
saen da casa cara a escola como un dia
calquera mdis. Ninguén da familia podia
prever que ese serfa o Ultimo dia que
mirarfan a José e que pasarian case 30
anos para volver a estar con Antonio.
O motivo foi que, ante o avance das
tropas de Franco e a posible caida das
cidades asturianas’ en mans destas, as

6 Cando moza profesou de monxa nun convento en
Lisboa. Dicir que tifia familia en Amiais Baixo (con-
cello de Santarém, Portugal), freguesia da que era
oritindo seu avé matemo, José Pereira. Este casou en
Bueu onde vifiera a traballar de serrador.

7 Padlabras de Josefa Pereira Ogando.

Na documentacion rusa aparece co nome de Aquilino
Rey Pereira.

9 O que seria redlidade uns dias despois.

Deriguerina (El Musel 23 9 1937)

autoridades da Republica'® arranxaran
con paises como Unidn Soviética,
Inglaterra, Francia, Bélxica, México, etc.
a evacuaciéon de menores de idade
para “evitariles os rigores da guerra” coa
crenza xeneralizada de que serfa algo
temporal, como moito uns meses
ata que se resolvera o conflito que a
causaba.

Ainda que prevista dende habfa
tempo, por mor dos acontecementos,
a evacuacion foi répida e desorga-
nizada. Dende os mesmos centros
escolares, punto de encontro e reco-
llida de persoal exiliar, algo mais de mil
nenos foron acompafiados polos seus
mestres'' e educadores ata o cargueiro
francés ‘Deriguerina’ atracado no porto
de El Musel (Xixén) que os levarfa,

10 Concretamente, o departamento que xestionou as
catro masivas evacuacions (Valencia, Santurce, Xixén
e Barcelona) entre 1937 e 1938 fora o Ministerio
de Instrucion Pdblica da Repdblica, asesorado e axu-
dado polo Socorro Rojo Intemacional. Cabe remarcar
que o gobemo da Republica creou varios organismos
encargados explicitamente das evacuacions dos me-
nores como a OCEAR (Oficina Central de Evacuacién
y Asistencia a Refugiados) e a Direccién General de
Evacuacién y Refugiados.

'l O xefe e responsable do transporte-expedicion dos
nenos foi o reputado mestre chamado Pablo Miaja.

Casa n® | Pravda

aproveitando a escuridade da noite,
nun primeiro momento ao porto
francés de Saint-Nazaire'? onde, pouco
despois, foron reembarcados no ruso
‘Cooperacién’ (COTPYOHUYECTBO) e neste
ao Reino Unido para repartir a pasaxe
co barco “Félix Dzerzinski” (“Qenmkc
[I3epXnHcKkuin”) e partir ambos con
rumbo definitivo para a cidade rusa de
Leningrado (NleHuHrpas )'? onde foron
acollidos con grande agarimo.

Axudou, e moito, que a opinidn
publica internacional tifia posto a
mirada neles cun sentimento de
solidariedade e de pena amplificado
pola idade dos protagonistas. Se a iso
lle xuntamos outros factores, como
a imaxe que alglns dos paises aco-
lledores (como Rusia) querfan dar
do seu sistema politico, o papel do
goberno republicano espafiol, etc.
fixo destes nenos uns ‘privilexiados’

12 Ainda que tifian programado atracar en Burdeos,
ante o fustrigamento do cruceiro ‘Almirante Cervera),
tiveron que cambiar de rumbo cara o norte, recalando
en Saint-Nazaire o dia 24 ds 6 da tarde.

13 A pesar que o nome actual da cidade € actual San
Petersburgo (Carki-Ileteptyp) ao longo do artigo uti-
lizarei o de Leningrado por ser o mdis utilizado polos
“nenos” tanto na escrita como nas entrevistas ordis.

@
no persoal, afectivo e educativo

con respecto aos nenos do pafs de
acollida.

A pesar das atenciéns e conside-
rado trato recibidos, as ddas semanas
de travesfa ata chegar, 4 de outubro,
ao porto de Leningrado converteron
a viaxe nun verdadeiro calvario para
todos e, sobre todo para os madis
pequenos, xa que ds incomodidades
propias da navegacién, os mareos
conseguintes  golsadas,
houbo que engadirlle a ausencia da
familia, o amoreamento, a escaseza
de alimentos, etc.

coas etc.

Paralelo a esa desgraza de nenos
levados a un exilio forzoso'* e afas-
tado dos seus seres queridos temos
ao dos pais e familiares nos que se
deron as ddas caras dunha mesma
moeda de dor, por unha banda
dando o seu consentimento para pro-
texelos e pola outra descofiecendo
o momento da partida e asf poder
exercer a posibilidade de evitala.

Cando se correu a voz de que
estaban a embarcar aos nenos para
levalos a Rusia ‘todo’ Xixdn foi “direc-
tamente ao porto onde un grande
barco, que nunca esquecerei levounos
con outros nenos da vista de tantas nais
como nos desesperabamos no peirao
sen podelos sequera abrazar por des-
pedida. Creo intentei tirarme ao mar
detrds do barco, se non o impedise meu
marido suxeitindome e facéndome
pensar nos demais fillos'> que deixaba
desamparados”.

Pero disque as desgrazas non
vefien soas e asf segue a narrar que
“outro dia tamén despedin ao meu
marido sen saber que era por Ultima

14 Como foi o caso da bueuesa Carmen Libertad Rosa-
les Villanueva que a embarcaron no mesmo barco sen
o0 coflecemento e autorizacién da sta familia.

|5 Laura de 14 anos, Manuel ia cumprir 16 e Josefa
recen nada. Os dous maiores “salvdronse” porque
xa non estaban escolarizados . Laura axudaba a
stia nai nos labores da casa e Manuel na procura
da busca de traballo.



@

vez, pois o barco onde el pescabag,
tampouco volveu a porto, e dixeron que
tivera que refuxiarse no estranxeiro ante
as dificultades da guerra, bombardeos
por mar, aire e demais perigos”. Manuel
Rey Curra era un sindicalista moi sig-
nificado, pertencente as asociacions
marifieiras. De cardcter intransixente
pufia por diante de todo, incluso da
familia, as normas, as ordes e todo o
que eran os ideais da Republica.

A pesar das palabras de Josefa
sabemos que abandonou Espafia, nun
barco pesqueiro, con outros sindica-
listas e dirixentes republicanos cara o
porto senegalés de Dakar para poste-
riormente trasladarse a Costa de Marfil.

Quedou soa e con tres fillos que
manter e sen ingreso algln para poder
facelo. Cando madis negro estaba a
situacién acendeuse a luz da espe-
ranza. Luz que emanou dunha “leiteira
das montafias de Asturias que me traia
0 leite para os nenos, e ao mirar a mifia
situacion levoume cos meus fillos d sua
casa das montafias e ali me tivo e sos-
tivo ata que terminou a guerra”.

Ao rematar a guerra na zona norte,
deuse a casualidade que entre os sol-
dados que fixeron a entrada en Xixdn
(21 de outubro de 1937) habfa varios
amigos de Josefa Pereira, vecifios dos
seus pais en Bueu. Ao recofiecela,

e informados por ela das vicisitudes
pasadas, axudérona a volver 4 sUa casa'®
en Galicia onde traballando de xorna-
leira, ainda que con grandes dificuttades,
puido criar os seus fillos. Traballos e
esforzos que segundo ela mesmo relata:
“nada representan para min, ao compa-
ralos coa pena da mifia ama sempre
pendente da sorte descofiecida dos meus
fillos desaparecidos. Sempre que vifia
xente de Rusia era grande a mifia espe-
ranza de que chegasen, mais nunca vifian
nin noticias do seu paradoiro”.

Pero, que foi de José e Antonio
Rey? Nada maéis chegar a Leningrado, e
despois duns dfas de populares recibi-
mentos, de recofiecementos médicos,
de equipamento variado (roupa, cal-
zado, alguins libros, etc.) foron repartidos
polas cofiecidas como ‘Casas infantis
para Nenos Espafiois’ ou simplemente
‘Casas de Nenos'"”. Chegou a haber 16
casas, a maiorfa na contorna da capital,
Moscova. Serfa 4 Casa n° | ou colonia
de Pravda (MpaBpa)'®, nunha aldea
chamada Tishkovo a 10 km da capital,
ata onde foron trasladados os irmans

16 No lugar de A Cividade-Bueu.

17 maila a adxudicacion de “Casa” a todos eles aos que
estaban en malas condicions fisicas por desnutricion,
por enfermidades, etc. envidronos a balnearios, casas
de repouso, hospitais, etc. sobre todo na rexién do Mar
Negro como Artek, Eupatoria (en Crimea), Odessq,
etc.

18 Esta Casa estivo prepardndose para acoller nenos
dende o |5 de agosto de 1937 e foi inaugurada o
30 setembro dese mesmo ano. O director era ruso:
Nicolai Andreevich Panshin.

Rey con outros 435 comparieiros case
todos procedentes de Asturias'’. Nela
continuaron en réxime de internado
a sta formaciéon académica e humana.
Serfan os seus profesores e titores
espafiois os encargados de facelo e
tanto eles como o material impreso
utilizaban o espafiol como lingua vehi-
cular. Co paso do tempo todo isto irfan
mudando pouco a pouco ata quedar
substituidos por persoal e idioma ruso.

José Rey e familia (Nina e Alejandro)

Coa invasion alemd na Segunda
Guerra Mundial, trocou de forma drés-
tica a vida do pobo ruso e dos nenos
acollidos por este. Cando se puido,
evacudronos a lugares considerados
seguros do Leste e Sueste: Urais, Asia
Central, Caucaso, etc. A un grupo de
300 nenos aloxdronos na rexién de
Sardtov (CaparoB) repartindoos polas
aldeas e pobos da contorna desta
cidade®. Aos nenos da casa n° |, a
dos irmdns Rey Pereira, correspondeu-
lles & aldea de Privolzhskii (distrito de
Privolzskii) e na de Kukkus (nelas esta-
rfan ata finais do veran de 1944).

Este territorio era cofiecido como
a Republica Alema do Volga na que, ata
esas mesmas datas, habitaba unha flo-
recente comunidade descendente de
aleméns’' e que poucos dias antes foran

19 Con eles estaban tamén un grupo de 5 irmdns des-
cendentes de galegos ferroldns: Emilio, Filomena, José,
Amor e Fermin Gémez Expdsito Rodriguez da Pena,
que tamén acabarian retomando a Espafia.

20 Logo dividironos en grupos de traballo para recoller a
colleita que ainda quedaban nos campos.

21 Zona cedida polos emperadores rusos d inmigrantes
alemdns nos s. XVl e XIX.

Antonio Rey Pereira

desterrados, case un millén de persoas,
a campos de traballo forzado da Siberia
e outras zonas do norte e sueste ruso.
Para os nenos foi unha experiencia
inesquecible pois se nun principio se
atoparon cunha zona rica e coidada?,
pronto a fame, o frfo, os medos, as
enfermidades, as mortes, etc. cicelaron
nas slas cames e no seu espirito o
caracter estoico dos superviventes pero
tamén unha semente de ‘inadaptacion’
que no futuro serviu de lastre a moitos
para reintegrarse 4 vida do seu pais.

Previo ao remate da Grande
Guerra, aqueles que puideron facelo
volveron aos seus lugares de aco-
llida anteriores. José e Antonio asf o
fixeron ao Oblast®® de Moscova, no
setembro 1944, pero a Liubliné e
non sen antes pasar unha pequena
tempada na casa Kuybyshev?*, actual
Samara (CaMapa). José no 1945, con
dificultades académicas, sae do par-
augas que supufia a Casa e é matricu-
lado no Centro de Estudos Artesanais
de Zapaterfa. Acaba traballando e
casandose preto de Moscova. No
1955 sufriu un desgraciado accidente

22 Os habitantes da comunidade alemd do Volga na fu-
Xida e desterro tiveron que deixar todo como estaba
casas, campos sen recoller o froito, gando solto, etc.

23 Oblast (06nacts): Dificil de encaixar nas divisions
administrativas occidentais inferiores d de nacién.
Ainda que non de todo correcta faremos a equiva-
lencia con ‘federacion’, ‘comunidade’, ‘provincia’..
dependendo do caso.

24 Casa que estivo aberta pouco mdis dun ano e acolleu
0 paso doutras como a Casa n® I, n® 5, etc.

no que morreu afogado no rio
Kimrka (Kumpka) onde conflie co
Volga na cidade de Kimry (Kumpbl) a
uns 130 km de Moscova.

Antonio
Casa n° | para logo decantarse por
unha formacién técnica e asi prepa-
rarse para unha vida laboral algo mais
cualificada. Pero os anos que seguiron
ao final da Gran Guerra Patria foron
anos dificiles tamén que o levaron a
traballar como chofer na fébrica de
produtos quimicos de Schélkovo.

seguiu estudando na

Posteriormente estivo  durante
un tempo detido” e cando foi libe-
rado marchou traballar como chofer
no suroeste de Rusia, en Krasnodar
(«KpacHopap»)?* e, co paso dos anos,
instalouse como mecénico agricola e
de coches. Cofieceu a Nina, que tra-
ballaba de oficinista, coa que se casou

un luns, 9 de xaneiro de 1961.

Despois da morte de Stalin en
1953, comezouse a notar unha rela-
xacion no practico veto ao regreso
a Espafia, temporal ou definitivo, dos
“Nenos de Rusia” ou dos militares
exiliados nese pals, que asf o querfan.
Tras o movemento nese sentido de
institucidns internacionais, como Cruz
Vermella Internacional, ou a ONU, e
a actitude receptiva que Espafia mani-
festou a partir de 1955, ano no que
foi admitida nese organismo, permi-
tiron un achegamento ds autoridades
rusas para tratar este tema.

Froito disto foron as primeiras
quendas masivas para regresar a

25 Bastantes dos espariois en Rusia foron detidos e ata
confinados en campos de concentracion durante anos.
Os motivos foron multiples ter unha actitude critica
ante a sta situacion, indisciplina, roubos, etc. ainda que
bastantes o foron, e ata con penas severas, por mani-
festar de forma reiterada a stia intencién de retomar a
Espafia ou cando menos abandonar a URSS.

26 Krasnodar, cidade na que tamén se atopaban tra-
ballando outros espariois como a “nena de guerra”,
Luisa Rodriguez, profesora de secundaria; ou Federico
Doval, natural dunha aldea de Vilagarcia de Arousa,
que chegara a Rusia formando parte da Divisién Azul
e que, tras ser collido prisioneiro polos rusos e pasou
anos en campos de concentracion. Cando foi liberado
pasou a traballar nesta cidade.

Antonio e Nina Rey na entrevista de Delmi

Alvarez en Krasnodar (2005)

Espafia entre o 1956 e 1957. A pesar
de todo non foi doado para moitos
o decidirse a rachar, unha vez madis,
cunha vida e cunha terra e, en moitos
casos, cunha familia que xa era a sua.

F
Antonio Rey Pereira 1967

No 1965, a nai*’ de José e Antonio
recofiece ter noticias dos seus fillos
“ainda que pasando pola pena de
saber o pasamento de José que me
din morreu de accidente, xa casado
deixando vidva e un fillo, que é outra
grande pena non poder cofiecer”.
Tamén por esas mesmas datas sabe
que Antonio estd casado e cun fillo?.
E que, por fin, logrou comunicarse con
el e escribense cartas regularmente.
Na primeira das cartas, el fixolle saber
que “cria que a sta familia morrera na
guerra de Espafia e ao decatarse hoxe

27 Viia na casa cunha neta, Carmen. Manuel estaba ca-
sado e non vivia con ela, Laura emigrara a Arxenting,
onde casou, e Josefa seguia de monxa en Portugal

28 Logo outra mdis chamada Gala, esta teria a Marina
que, a stia vez lle daria bisnetos a Antonio e Nina.



(G,
de que tifia nai, estd tan ansioso coma

min de poder reunirmos e vivir xuntos
despois de tanta separacion”.

Pero ese anhelado retorno-re-
encontro tivo que esperar uns anos
mais. 1968 cando
veu Antonio Rey por primeira vez a
Espafia. Trinta e un ano de ausencia
forzada son moitos anos, € maéis se
foron acrisolados pola dor e o baleiro.
Bueu estaba esvaecido na memoria;
a excepcidon era o mar da ria que
“‘lembraba con moita  nostalxia”¥.
Curiosamente o idioma galego tamén
estaba presente: “Son galego e entendo
0 galego” manifestou cando un xorna-
lista contactou con el telefonicamente.
A primeira aperta a sla nai serfa no
outono de 1968. Foi unha mestura de
desexos e unha barreira de estrafieza
que o tempo na distancia teceu no
corazén do fillo. Choque emocional e
sentimentos apuntados moitas veces
nas entrevista e documentais nos
que os protagonistas era os antigos
“Nenos” agora retornados.

Non seria ata

A Bueu chegou cun permiso dun
mes polo que retornou a Rusia en
decembro dese mesmo ano onde tifia
muller, fillo e traballo. Tamén o fixo
porque aqui case todo lle era alleo.
O que durante tanto tempo idealizara
chocaba coa realidade e miserias dun
pobo, e dunha Galicia, que seguia a
exportar man de obra. Volveu a prin-
cipios de 1971 e marchou de novo no
mes de maio. E asf pédese contabilizar
que estivo ata cinco veces en Espafia
entre 1968 e 1980, que serfa a Ultima.

A sla nai Josefa morrerfa o xoves,
23 de febreiro de 1984. A partir dese
momento nada, ou case nada, o ligaba
xa a Bueu. Como el mesmo recofiece
“All ainda tefio algunha familia, pero
non mantefio contacto”.

29 No artigo “La infancia que partié la guerra” onde
tamén citan unha entrevista telefonica con Antonio
publicada no xomal La Voz de Gdlicia 0 22 de febre-
iro de 2005.

O 10 decembro de 1993 Antonio
Rey Pereira® tivo unha cita ante o
encargado do Rexistro Civil Consular de
Moscova para asinar a renuncia & nacio-
nalidade rusa®' e retomar a espafiola®.

Fai 89 anos que un rapaz cha-
mado Antonio nacera no lugar de
Xexide-Bueu e que tivo a desgraza,
con outros miles de nenos, de pasar
unha “vida terrible, moi dura” nun pafs
que o acolleu pero que o fixo seu
demasiado tempo™.

Nota: Quixese deixar constancia
do excepcional traballo que da emi-
gracion galega estd a facer o foto-xor-
nalista Delmi Alvarez. Ao longo de
décadas e de todos os continentes
estd a recoller e dar a cofiecer, con
exposiciéns,  libros,  documentais,
charlas, etc, o espirito do pobo
galego alén da nosa terra. No 2006
Delmi  Alvarez
fermoso documental (“A dltima foto-
grafia”, dirixida por Andrés Mahfa para
a TVG) na cidade de Krasnodar, onde
entrevistaba ao vilagarcian Federico
Doval, ex-soldado da Divisién Azul, e
ao bueués Antonio Rey Pereira, que
fora ‘Neno da Guerra” e protagonista
da mdis grande parte deste artigo.

protagonizou  un

30 Para os poucos de Bueu que se lembraban del, cofié-
ceno como “O ruso” ou “O asturiano”

31 A partir da fin da Guerra Civil Espafiola o gobemo so-
viético chegou a facilitar oficialmente a nacionalidade
rusa aos nenos maiores de |6 anos coa escusa de
evitar que a Espafia franquista puidese reclamalos.

32 Requisito para acceder ds axudas que a este colectivo
concedia o estado espariol.

33 Dos “Nenos da Guerra”, Antonio foi o Ultimo galego
vivo na “Rusia” do século XXI.

Emiliano Rosales e Carmen Villanueva

Il — Carmen Libertad Rosales
Villanueva

Outra familia de Bueu, a Rosales-
Villanueva, tivo a desgraza de vivir
nas stas carnes a separacion dalgins
dos seu membros nesas operaciéns
de evacuacién de nenos organizadas
polas autoridades da Republica. Neste
caso, para non desentrafiar todas as
claves®® da sda historia vou facer un
pequenisimo extracto de quen fora
unha “Nena da guerra” Carmen
Libertad Rosales Villanueva.

Emiliano  Rosales e  Carmen
Villanueva, pais de Carmen Libertad,
chegan ao Pais Vasco no 1935 para
traballar no mundo do mar, primeiro
como fogueiro e logo como maquinista
en barcos do Gran Sol, polo que se
asentan en Pasaia, despois en Errenteria
e finalmente en Bilbo (1936) onde, aos
poucos meses os colle o comezo a
Guerra Civil Espafiola.

Emiliano, como sindicalista e
membro activo do Partido Socialista,
puxose a disposicién dos grupos
Milicianos de Euskadi. Cando a acti-
vidade militar estase acercando ao
Pafs Vasco, implicase cada vez mdis e
chega a comandar, co grao de capitan,
unha compafifa de intendencia, logo

34 Grazas ao esforzo recompilador de José Sejjas Otero
xurdiu do esquecemento a documentacion e narra-
cién na que se viu involucrada a familia Rosales-Villa-
nueva non sé na guerra sendén tamén no exilio “Un
drama de la Guerra Civil Espafiola”, http:/bueu.esy.
es/Documentos/Autoresbueue/Seijas_Jose/Dra-
ma.pdf, hoxe novelada polo profesor e escritor Gabriel
Pérez Gomez.

Rusia: Amigas de Carmen Libertad

outra no Batallén Amantegui e por
Ultimo no Batalldn Baracaldo no que,
segundo se cre, nun dos bombardeos
un artefacto explosivo impactoulle e
morreu sen deixar rastro algun.

A stia muller, cos tres fillos, é eva-
cuada polas autoridades da republica,
primeiro de Bilbo e logo de locali-
dades cantabras.

Estandoen Torrelavega (Cantabria)
consegue un pequeno traballo men-
tres as duas fillas maiores, Carmen e
Emiliana, van a unha garderfa.

Unha mafid, as autoridades repu-
blicanas ante a previsién de inminentes
bombardeos por parte das tropas de
Franco, sacaron os nenos da garderfa
para entregalos &s suas familias; e aqueles
que eran orfos ou que non estaban os
seus pais para recollelos decidiron, sen
previo aviso, evacualos con outros que
tiflan destino nun pais estranxeiro®.

Ese mesmo dia, ao sairr do traballo,
foi Carmen Villanueva a buscar as sUas
fillas 4 garderfa e atopouna valeira. Tras
moito preguntar pola zona, dixéronlle
que foran evacuadas pero non a onde
nin en que. Desesperada buscounas
por Torrelavega, vilas e aldeas do
arredor, por Santander, etc. Acudiu a
todas as instancias do gobermo Vasco
e da provincia de Santander, solicitando
informacién das nenas e do seu marido.

35 Habia varios barcos con esa mision no porto de San-
tander pero non se arriscaron neses dias polo control
da costa que estaban a facer o cruceiro «Almirante
Cerveray, aviacion, etc.

Revista da Asociacion Socio-Qultural Qedofeita 39

Ninguén sabfa nada delas nin do pai a
causa das dificuttades organizativas con-
secuencia da actividade bélica en zonas
xa préximas 4 cidade de Santander.

Poucos dfas despois, e dado que
era considerada vidva dun oficial,
decidiron facilitarlle a evacuacién
nun barco que, 4 desesperada, safa
de Santander. Foron transportados
a un porto francés e posteriormente
recluidos nun ‘centro de refuxiados’,
que mais ben eran “campos de con-
centracion” autoxestionados. A ela e
ao seu fillo, como a outros moitos,
levaronos preto da fronteira catalg,
ao Campo de Argeles-Sur-Mer®*, do
que ao ano e medio decide escapar
e pasar a territorio espafiol, ainda en
mans da Republica, concretamente a
Sta. Coloma de Farnés.

Seguia sen saber do paradoiro das
stas fillas nin do seu marido polo que se
puxo en contacto co Socorro Rojo de
Euskadi que sé lle puido confirmar que
Carmen Libertad estaba en Rusia, en
boas condicidns e ben atendida; pero da
outra nena, Emiliana, nada se sabfa, pois
nos listados daquel pafs nada aparecfa®’.
Co tempo soubo o que ocorrera coas
sUas fillas, o por que da sUa separacion,
cal fora o destino de cada unha, etc.

No caso de Carmen Libertad, que
cando tifia 8 anos de idade "desapare-
cera” da garderfa, soubo que, por non
dar atopado a ninguén da familia e por
seguridade, levdrana con outros moitos

36 Situado no departamento de Pirineos Orientais, na
rexion do Languedoc-Rosellon e a uns 30 km da fron-
teira espafiola.

37 O azar, sorte, destino... fixo que entre as tropas de
Franco que tomaron Sta. Coloma de Fames (4-2-
1939), lugar onde vivia Carme e o seu fillo, estiveran
uns vecifios que ao recofiecela axuddrona para volver
a Bueu (unha vez mdis vemos a coincidencia e solida-
riedade). Iniciado o retomo d casa quixo pasar antes
por distintas localidades do Pais Vasco e Cantabria
para informarse do paradoiro do seu marido e da stia
filla Emiliana. Tras comezar muiltiples pescudas por
Torrelavega e contoma e despois de rocambolescas
coincidencias, a busca da filla Emiliana dou resultados
positivos localizdndoa cunha familia dun coronel que
a recollera na stia casa logo de ser atopada perdida
nun monte despois duns bombardeos. Carmen, tres
anos despois recuperou de “forma milagrosa” a stia
filla e, agora si, volveron a Bueu os tres.

®
nenos a Santander. Logo dende alf,
polas condicidns bélicas do momento,
en camions ata Xixon para coller un
barco, o Deriguering, que con estes
sairfa do porto El Musel con destino
a Leningrado (23-9-1937). Dende
Leningrado, Carmen e algins dos seus
compafieiros, foron levados a unha Casa
de repouso situada en Planemaya®, nos
aredores de Moscova. Co inicio do
curso escolar foron repartidos en dis-
tintas residencias e ao seu grupo adxudi-
céronlle a Casa infantil n° 3 no poboado
de Ajlebinino, na cidade de Kaluga
(Kanyra)*” na que estarfan ata 1939.

Carmen Libertad on |5 anos

No curso 1939-40 suprimiron as
Casas de Kaluga e de Krasnovidovo
(KpacHosnmoBo)®.  Na de Kaluga
fixeron dous grupos pola idade; a dos
pequenos, no que estaba Carmen,
estiveron un pouco tempo na Casa
de Krasnovidovo, mentres se lles pre-
parou a de Tarasovslaya. Coa invasion
alemd na Segunda Guerra Mundial,
todas as Casas con nenos espafiois que
puideron, fuxiron cara o leste. A finais
dese ano de 1941 embarcaronos®' no
porto fluvial de Jimki (XuMkn) desde o
que navegaron polo Volga en direccién
a Stalingrado. A colonia de Carmen

38 Para repofierse un pouco non sé da viaxe senén das
secuelas fisicas e psicoléxicas que a guerra cicelara
neles.

39 No oeste ruso, a cento cincuenta quilémetros de
Moscova. A casa dirixiaa o profesor Nikolai Vacilevich
Zligorez.

40 Era onde estaba asentada a Casa n° 2. Destindronos
a unha no mesmo Moscova.

41 Casasn® 3 e |2 que logo se xuntaron coa de Kiev
(n°14).

Carta de Carmen ao primo Gerardo, desde Rusia

asentouse nos arredores de Leninsk,
a beira do rio Ajtuvaonde. Foron anos
terribles onde o que lles quedou gra-
vado na memoria foi o medo, o frio e a
fame. Estiveron nese lugar ata o veran
do 1942 en que, tras a contraofensiva
a Stalingrado, deciden protexelos da
fronte bélica e os transportan en tren
ata Samarkanda (Samargand) na afas-
tada Republica de Uzbekistdn (Asia
Central). Lugar onde habfa moitas
nenas espafiolas doutras colonias. As
condiciéns seguiron a ser deplorables
tanto na alimentacidn coma climaticas,
pero polo menos estaban seguras.

Pouco antes do remate da Gran
Guerra Patria, e xa con |6 anos, regresan
a preto de Moscova e ela comeza a tra-
ballar na industria téxtil. Asinada a capitu-
lacién alemd en maio de 1945 Carmen
decide estudar unha carreira técnica.
Faino matriculdndose como Mecénico
Axustador”? e para iso desprazase
durante un tempo a Leningrado. Meses
despois de rematado o curso ponse a
traballar primeiro nunha fabrica na cidade
de Sardtov e logo na de Schdlkovo®,
aqui de novo como obreira téxtil.

Serd a partir de 1946 cando se cree
un vinculo de unién coa sda familia en
Espafia, a través da correspondencia,
grazas aos familiares de Pepita Martinez,
amiga de Carmen desde a chegada a
Kaluga, e ao seu tio Manuel Villanueva,
na marifia mercante Arxentina. No

42 En redlidade: “Operaria na fabricacion de mdquinas
de escribir”

43 Ddse a coincidencia de que por esas datas tamén tra-
ballaba nas fdbricas da zona o bueués Antonio Rey.

40

1955 Carmen Libertad e o seu tio Manuel

1955 houbo un encontro de Carmen
Libertad e o seu tio Manuel no porto
de Leningrado a onde este chegara co
barco de bandeira Arxentina.

Tras cambiara politicarusa e espafiola
con respecto ao retormo dos ‘nenos da
guerra’ e despois de ser reclamada pola
sta familia, Carmen Libertad toma o pri-
meiro barco de repatriados, o «Crimea
(KpbIM)», que saindo de Odessa™ che-
gard o venres 28 de setembro de 1956
ao porto de Valencia con pouco mdis
de medio millar de espafiois, alglins coas
stas familias rusas. Como curiosidade
dicir que con ela viaxou repatriado
tamén o bueués José Antonio Mauricio
Garcfa®. Os dous chegaron a Bueu o 3
de outubro de 1956.

Como veu sendo bastante xene-
ralizado nos retornados a adaptacién
familiar foi bastante dificil, polo caracter
de cada quen, educacién recibida ou
pola dureza e amarguras da vida no
exilio. Carmen non foi unha excepcién
e sentiuse que non ‘encaixaba’ coa sla
familia nin na sda relacién laboral nas
oficinas da fabrica de Masso, onde tra-
ballou en Bueu; e ata cando casa faino
cun matrimonio complicado do que
ten dous fillos. Por todo o cal decidiu
emigrar a Frankfurt (Alemafia) onde
traballou nunha empresa de mdaquinas
de escribir. Cando se xubilou en 1988,
mais madura e estable, veu vivir & sla
casa en Bueu. Mais poucos anos despois

44 As 5 da mafid do sdbado 22 de setembro de 1956,

45 Soldado espariol que formaba parte da tripulacién do
mercante «Juan Sebastidn Elcano e retido, 1937, en
Odessa polas autoridades rusas.

(2001), o destino quixo que falecera
dun infarto féra da sua terra, no seu piso
de Frankfurt®.

Anexo: Outros galegos “Nenos

da guerra”

Da provincia de Pontevedra:

Josefa (Pepita) Martinez Agulla (Cangas-
Pontevedra, 1928)

Carmen Martinez Agulla (Cangas- Pontevedra,
1930)

Tedfilo Martinez Agulla (Cangas-Pontevedra,
1932)

Nun primeiro momento os tres na
Casa n° 5 de Obninskoye, logo na n°3
de Kaluga.

Da Coruiia:

Antonio Méndez Ferndndez (Corufia, 1928).
Na casa de Odessa e na n° 6 (de Mosct)
Juan José Pena Seigido (Corufia, 1928)
Andrés Pena Seigido (Corufia, 1928)
Amparo Pena Seigido (Corufia, 1930)

Dario Pena Seigido (Corufia, 1932). Na casa
n° | de Pravda

Maria Pérez Pérez (Corufia, 1926). Na casa
n° 15 de Jarkov.

46  Onde estaba para vender o apartamento que dll tifia.

